Дулат Қожахметов

Ұлт жоспары - «100 нақты қадам»

Академик Манаш Қозыбаев атындағы Солтүстік Қазақстан мемлекеттік университетінде «Бес институционалдық  реформа - елімізді жаңғырту бағдарламасы» деген тақырыпта конференция өтті.  Оған облыстың  ішкі саясат  басқармасының, «Нұр Отан» партиясыныц өңірлік  филиалының,  СҚО инвесторларға қызмет көрсету орталыгының өкілдері, бұл жоғары оку орынның профессорлық-оқытушылық құрамы және магистранттар мен студенттер қатысқан-ды.

Конференция барысында СҚМУ ректорының ғылыми жұмыс және сыртқы байланыстар жөніндегі проректоры  Лаура Қайыржанова, Солтүстік Қазақстан облысының  ішкі саясат басқармасының басшысы  Жанат Сәдуақасов, «Нұр Отан» партиясының облыстық филиалы төрағасының орынбасары  Арман Бердіғұлов, өңіріміздегі инвесторларға қыз-мет көрсету орталығының  директоры  Арсен Насырханов, «Қазақфилологиясы» кафедра-сының меңгерушісі, филология ғылымдарының кандидаты Жанбай Қадыров пен басқа да адамдар баяндама жасады. Олар жаңағы тақырып  сөз  қозғап, өздерінің  ойларымен бөлісті.
«Бес институционалдық реформа - елімізді жаңғырту багдарламасы» деген тақырыпта ұйымдастырылған конференция аясында аталған құжаттың маңызы, қоғамның негізгі салаларын жаңғырту және өзге де өзекті мәселелер туралы айтылды. Шара соңында Лаура Советқызы  ¥лт жоспары - «100 нақты қадам» бағдарламасын іске асыру бойынша өткізілетін шаралар жоспары бекітілгені жайлы айтты.

